
HERNANIKO arraunlariek zita
garrantzitsua izan dute astebu-
ruan Pasai San Pedron,
Gipuzkoako batelen liga eta
Gipuzkoako txapelketa bai-
tzuten jokoan. 

Gipuzkoako batelen ligari
dagokionean hernaniarrak bi-
garren geratu ziren, Koxtaperen
atzetik. Hirugarren postua
Trintxerpek eraman zuen. Bi
segunduren aldea atera zion
Hernanik Koxtaperi eta irabazi
zezakeela jakinda, ligako txape-
la lortzeko penarekin gelditu
ziren arraunlariak.

Igandean izan zen Gi-
puzkoako Txapelketan Her-
nanik bosgarren postua lortu
zuen, oraingo honetan Koxtape
atzean utzita. Gipuzkoako txa-
pela Zumaiako Aita Marik era-
man zuen. Orain Euskadiko
Txapelketa eta trainerillen liga
dute aurretik. \\

Y L A N G A B E Z I A
Langabetuentzako
sukaldaritza 
ikastaroa

Udalak sukaldaritza ikasta-
roa antolatu du langabe-
tuentzat eta oraindik ere pla-
zak daude libre. Bertan
izena emateko beharrezkoa
da INEMeko txartela egune-
ratua izatea, desenpleguan
egotea edo lana denbora
partzialean egitea. Ikastaroa
apirilaren 18an hasiko da
eta azaroaren 15a arte
iraungo du. Transpakarren
izango dira klaseak. 829
ordu dira guztira eta progra-
ma zabala prestatu dute. \\

X S A K I B A L O I A
Hernanik 
aurreneko mailan
jokatzeko aukera
galdu du

Hernaniarrak La Salleren
kontra 43 eta 42 galdu zuen.
Federazio Kopan murgilduta
dabiltza baina atzoko partidua
oso garrantzitsua zen, irabazi
ezkero aurreneko mailan
jokatuko baitzuten datorren
denboraldian. Hernani defen-
tsan ondo aritu zen baina
erasoan urduri xamar ibili
zen. Aste Santuko oporral-
dien ondoren izango dute
hurrengo partidua. \\

Hernaniarrek bigarren postua lortu
dute Gipuzkoako batelen ligan

HERNANI  Ak  13 eta 11 ira-
bazi zuen Pamplona taldea-
ren kontra. Ligako azkeneko
partidua zen eta hernania-
rrek ondo jokatu zuten.
Partidua merezita irabazi
zuten. 

Nesken taldeak ere ira-
bazi egin zuen Easoren
kontra: 19 eta 3 izan zen
emaitza.  Klasifikazioko au-
rreneko 3 postuen artean
geratzeko borrokatzen ja-
rraitzen dute eta momen-

tuan 5garren postuan dau-
de hernaniarrak. Falta zaiz-
kien 3 partiduak irabazteko
asmoa dute eta horrela ger-
tatuz gero, erraz lortuko
dute jarritako helburua.

Hernani Bk ordea, 16 eta 6
galdu zuen Oiassoren kontra. 

Udara bitartean 
Federazio Kopa
Udara bitartean mutilen bi
taldeak Federazio Kopan
murgilduko dira. \\

Hernani Ak iruñearrak
irabazita bukatu du liga

Gipuzkoako batel txapelketan bosgarren postua lortu zuten.

X A R R A U N A

Ezkerretik hasita: Unai Kijera, Iñaki Fraile, Joseba Etxabe, Iban Viaga eta Urko Idaberea.

X W A T E R P O L O A

Emakume bat behar dugu, goizeko 09:00etatik 13:00etara pertsona heldu bat zaintzeko,
euskalduna eta kotxearekin. Deitu 943 33 1918.

Pertsona bat behar dugu Hernaniko taberna batean lan egiteko asteburuetan. 
Deitu: 943 33 28 45 (arratsaldeko 15:00etatik aurrera)

Yolanda estetika zentrua. Dietista Aurora Cid; dieta pertsonalizatuak. Depilazioa diodo lase-
rraz. Masaje deportiboa eta oin erreflesologia. Atzieta 2, behea. Tel. 943 55 32 78.

Arotz profesionalak lan txikiak egingo lituzke. Deitu: 656 78 64 15
Iñigo Royo Masajista. Masajea, naturopatia, akupuntura, ajuste neurologiko eta bertebrala,

reflexologia, auriculoterapia,...:   943 33 28 94 - 626 80 76 33 (Sta Barbara 42)

Y  IRAGARKI  MERKEAK Y

Y M O L O T O F F  I R R A T I A  ( 9 9 . 2  F M )
Afrikan egiten den reggae musika, 
Sound System irratsaioan

Molotoff irratiko Sound System irratsaioan Afrikan egiten den
reggae musikari eskainiko diote tartea bihar. Reggae musikak
Afrikan sustraiak izanda bertako reggae taldeen musika entzun
ahal izango da: Uganda, Kenya, Nigeria, Senegal, Hego Afrika
eta Boli Kostako reggae doinuak. Euskal Herriko reggae musika
ere jarriko dute, Fermin Muguruzak Jamaikan grabatu berri duen
diskoko bi kantu jarriko dituzte: Euskal Herria Jamaika Clash
izeneko diskokoak. Bihar gaueko 22:00etatik 23:00etara. \\

Y M U S I K A
Aritz Sound System bihar Leokan

Asteazken gauean Leokan Aritz Sound System ariko da musika
jartzen. Musika beltza da entzun ahal izango dena: reggae, rap,
funk, soul, afro-brasildar doinuak, eta abar. Mikrofonoa ere ireki-
ta egongo da, abestera animatzen diren lagunentzat. Asteaz-
kenean gaueko 23:00etatik goizaldeko 03:00ak arte. \\

X M U S  T X A P E L K E T A K
Aralar tabernako mus txapelketa

Gaur, honako partiduak jokatuko dira Aralar tabernan: Ricar-
Andoni/Olarra-Pascual, Goñi-Bilbao/Arkaitz-Aitzol, Xarpa-
Mitxelena/Pepe-Alber, Ander-Juanita/Egoitz-Otaño eta Unaili-
Ra/Mikel-Mitxelo. \\

Santa Barbara soziedadeko partidak
Santa Barbara elkartean mus txapelketan aurrera jarraitzen du.
Gaur partida hauek jokatuko dira: Teo-Txuso/Apaolaza-Elio,
Eusebio-Roberto/Aita-J.Luis, Iñaki-Txarli/Sesma-Belargain,
Ketxus-Jesus/Arruti-Pako. \\

A BIHAR Zeruak lainotuta jarraituko du
baina egunean zehar lainoak
gutxitu egingo dira. Tenpe-
raturek zertxobait behera
egingo dute. (e

us
ka

lm
et

)Zerua lainotuta izango da. Pre-
zipitazio arinak botako ditu. Ten-
peratura minimoak egonkor man-
tenduko dira baina maximoek
nabarmen egingo dute behera. 

GAZTE Txokoak jakinarazi
du apirilaren 13tik, ostegu-
netik, apirilaren 17ra ateak
itxiko dituela Aste Santue-
tako oporraldia dela eta.
Hala ere, oporretatik bultan
ekintza pila bat antolatu
dituzte. 

Ekintza ugari
Apirilaren 19an Paint Ball
egitera joango dira Jaizkibel
mendira. Apirilaren 20an
sukaldaritza tailerra egingo
dute Gazte Txokoan bertan.
Apirilaren 21ean, aldiz, Pio
Barojara joango dira roko-

dromoan eskalada ikastaroa
egitera. Apirilaren 23rako,
pin pon txapelketa antolatu
dute eta hilaren 24 eta 25ean,
egurrezko aulkiak egingo
dituzte Gazte Txokoan ber-
tan. Hilaren 30ean, Donos-
tiara joango dira zinemara. \\

Gazte Txokoak ateak itxiko ditu
Aste Santuko oporrak direla eta

K I R O L A -  A S T E B U R U K O E M A I T Z A K

Andoni Amonarraiz jaunari:
Azken egunetako gertaka-
riak direla eta, behin eta
berriro zure ahoa betetzen
duten hitzak gezurtatzeko
azalpen batzuk eman nahi
genituzke.

Ez ginen akordio batera
inondik inora iritsi, abuztuan
kaleraturiko pertsonak bide
judizialaren mehatxuarekin
atera baikinen Gay Mur-eko
etxebizitzetatik, Patronatuak
inongo irtenbiderik eman

gabe. Gu denbora luzez aritu
ginen arazoari aurre egiten,
hainbat eta hainbat etxe
hutsen zerrendak egin eta
zure mahai gainean jartzen.
Zuk aldiz, deus ere ez duzu
egin eta gainera guk bilatu-
tako irtenbideak eta lana
erabat zapuztu dituzu. Ge-
zurretan aritu zara mo-
mentu guztietan. 

Akordioaren ordua iritsi
da, benetako irtenbidea
aurkitzeko; Gay Mur-eko

bizilagunekin konponbidea
adosteko. 

Zer nolako zinegotziak
ditugu? Nola egin daiteke lan
hain lotsa gutxirekin? Guk
duintasunarekin okupatzen
dugu, baina zuk, inongo lo-
tsarik gabe, zure postua oku-
patua duzu. Joan zaitez
Marbellara!!!

Ignacio Abrego Txopeitia,
Iban Txanborro eta Dani

Olaskoaga.

Musika Bandaren kontzertua.  Hernaniko Musika Banda
Munizipalak kontzertua eskaini zuen atzo Udaletxeko arkupetan.
Jende dezente bildu zen arkupetan eta erramu igandea izaki
jende asko bildu zen erramu sorta eskuan zuela. \\

Apirilaren 13tik 17ra egongo da itxita. 

6 Gutuna argitaratzeko ezinbestekoak dira: izen-abizenak, NAN edo EHNA zenbakia eta telefonoa 7 Gehienez 1.000 karaktere onartu-
ko dira 4 Kronikak ez ditu bere gain hartzen sail honetan esaten direnak.

Gazte Txokoan txurroak egiten aritu ziren.

� Jasota Bezala


